
Annotatsiya: Maqolada ayollar tadbirkorligi nazariyasining rivojlanib borishiga yo‘naltirilgan fikr-muloahzalar mavjud. 
Unda ayollar tadbirkorligining nazariy jihatdan rivojlanish tendensiyalari ochib berilgan.

Kalit so‘zlar: ayollar tadbirkorligi nazariyasi, ayollar tadbirkorligi, kichik biznes, tadbirkorlik, rahbar ayol.
Abstract: The article contains comments on the development of the theory of women's entrepreneurship. The theoretical 
trends in the development of women's entrepreneurship are revealed.

Key words: theory of women's entrepreneurship, women's entrepreneurship, small business, entrepreneurship, woman 
leader.
Аннотация: В статье содержатся комментарии по развитию теории женского предпринимательства. Раскрываются 
теоретические тенденции развития женского предпринимательства. 

Ключевые слова: теория женского предпринимательства, женское предпринимательство, малый бизнес, 
предпринимательство, женщина-лидер.

K I R I S H
Bugungi kunda ayollar tadbirkorligiga e’tibor tobora ortib bormoqda. Shu bois ayollar tadbirkorligini o‘rga-

nishga bag‘ishlangan ilmiy manbalardan ma’lum bo‘lmoqdaki, bunday tadbirkorlik turi ham yangilikni joriy etish, 
tavakkalchilik, moddiy manfaatdorlikka intilish kabi omillarni o‘z ichiga qamrab olgan. Shuningdek, har bir millat 
ayollari faoliyatidan kelib chiqib o‘ziga xos xislatlar shakllanib borganligini ham alohida qayd etish kerak.  

Ayniqsa o‘zbek millatiga xos ayollar tadbirkorchiligida or-nomush, andisha, uyat, ibo-hayo kabi insonga 
xos xislatlar kuchliroq shakllangan. Iffatli va viqorli bo‘lish ham o‘zbek ayollarining o‘ziga xos fazilatlaridandir. 
Shu bilan bir qatorda, o‘zbek ayollarining aql-zakovatidagi zukkolik, o‘ziga xos topqirlik va aliyjanoblik xislatlari 
nafaqat tadbirkorlik sohasida, balki jamiyatning rivojlanishi yo‘lida ham muhim o‘rin tutadi. Masalan, Alisher 
Navoiyning “Nasoyimul-muhabbat min shamoyimul-futuvvat” asari muqaddima va 770 ta shayx hayoti va faoli-
yatiga bag‘ishlangan bo‘lib, bu asarda 35 ta avliyo ayollarning hayoti va faoliyati to‘g‘risida ham fikr bildirilgan1.

M A V Z U G A  O I D  A D A B I Y O T L A R  S H A R H I
XX asrda Algada X. tomonidan  iqtisodiy  adabiyotga  “ayol tadbirkor” tushunchasi kiritildi. Uning fikriga  

ko‘ra, ayol tadbirkor  bozor  imkoniyatlarini to‘liq  anglay  oladigan  shaxs  bo‘lib,  u  yuqori foyda olish maq-
sadida ushbu imkoniyatlardan tadbirkorlik  bilan  foydalanadi.  Bu  esa,  o‘z navbatida, tadbirkorlik bozordagi 
mavjud talab va taklif o‘rtasidagi muvozanatdan kelib chiqqan  holda  ish  tutish  zarurligiga  ishora qiladi.

Rossiyalik iqtisodchi A. V. Babayevaning aytishicha, hozirgi paytda, bir tomondan, tadbirkor ayollarga nis-
batan munosabatlarda o‘zgarishlar yuz berayotgan bo‘lsa, ikkinchi tomondan, ular juda sekin sodir bo‘lmoqda 
va natijada ayollar yuqori professional faoliyat doirasidan chetlashtirilmoqda. Ayollarning kasbiy sohada ularga 
to‘sqinlik qiladigan (xalaqit beradigan) shaxsiy fazilatlari ham bor: achinish, punktuallikning yetishmasligi, emot-

1 Қудратов З. Алишер Навоий асарларида буюклар сиймоси  https://fitrat.uz/alisher-navoij-asarlarida-buyuklar-sijmosi.

Iqtisodchi A.S. Abritalina ayollarning ish o‘rinlari yaratish, iqtisodiy o‘sish va boylik to‘plash borasidagi milliy 
iqtisodiyotga qo‘shgan hissasi nihoyatda qimmatli hisoblanishi va ayni paytda bunga unchalik shubha yo‘qligini 
ta’kidlaydi. Bundan tashqari, ayollar tadbirkorligi yuqori darajada bo‘lgan mamlakatlar moliyaviy inqirozlarga 
kamroq moyil bo‘lib, iqtisodiy pasayishlarni boshdan kechirish ehtimoli kamroq3. 

Bozor iqtisodiyotiga o‘tgan MDH tarkibidagi davlatlarda esa ayollar tadbirkorligi endigina rivojlanib, 32 yil-
likdan oshiqroq tajribani boshdan kechirmoqda. Shuning uchun ularning iqtisodiy faoliyatlari ko‘proq endigina 
rivojlanayotgan bosqichlarni qamragan bo‘lib, muayyan darajadagi qiyinchiliklar bilan yuksalib bormoqda. Shu 
bilan birga, o‘ziga xos xususiyatlar kasb etmoqda.   

Xususan, Yu. Malishevskayaning fikrlariga ko‘ra, ayollar orasida tadbirkorlarning quyidagi o‘ziga xos xu-
susiyatlari bor:

ularning yoshi asosan 25 yoshdan 50 yoshgacha;
ayollar erkaklarga qaraganda, o‘z mehnatlari natijalari uchun ko‘proq mas’uliyat bilan qarashadi;
ayol tadbirkorlar asosan ayollarga yo‘naltirilgan sohalarda ishtirok etadilar4.
Ko‘rinib turibdiki, ayollardan iborat tadbirkolar erkaklardan iborat tadbirkorlardan farqlidir. 
Hozirgi davrning rossiyalik tadqiqotchilari Y.S. Pinkovetskaya5 va R.R. Gallyamov6 ayol tadbirkorlarining 

bir nechta tipik guruhlarini ajratadi:
- odatda zarur bozor imkoniyatlari yaratilganda biznesga kirishadigan va o‘sishga yo‘naltirilgan tadbirkor 

ayollar;
- egallagan bilim, ko‘nikma va malakalaridan, shuningdek, mustaqil ravishda martabani oshirish, mak-

simal daromad olish va o‘z qobiliyatlarini ro‘yobga chiqarishdan bahramand bo‘lish imkoniyatidan foydalana 
oladigan, tadbirkorlik faoliyati bilan shug‘ullanayotgan professional tadbirkorlar;

- tadbirkorlikni mustaqil tanlay olmagan, lekin o‘z ishini tark etmaslik uchun yangi sharoitlarga mosla-
shishga majbur bo‘lgan kichik xususiylashtirish obyektlari (chevarxonalar, sartaroshxonalar, do‘konlar) egalari 
– sherikchilik egalari;

- tirikchilik qilish uchun muqobil imkoniyatlarning yo‘qligi va oilani boqish zarurati tufayli tadbirkorlikka 
undalgan, majur bo‘lgan ayol tadbirkorlar;

- butun oilaning biznesda ishtirok etishini qamrab olgan, oilaviy korxona egalari;
- yosh tadbirkorlar. 
Hozirgi davrga kelib, ilmiy adabiyotlarda ayollar tadbirkorligining yangi nazariyasi to‘g‘rimi yoki noto‘g‘riligi 

haqida, ba’zi munozaralar mavjud. Ko‘pgina tadqiqotchilar tadbirkorlikning mavjud tushunchalaridan foyda-
lanib, feministik nazariyalar bilan birgalikda tadbirkorlikning katta sohasini qamragan nazariy asoslarni kengay-
tirish uchun foydalanish mumkinligini ta’kidlaydilar. Ilgari ayollar tadbirkorligi fenomenini o‘rganishga qaratilgan 
ko‘plab tadqiqotlar olib borilgan. Masalan, Robert Xizrich, Maykl Piters ayol tadbirkorlar uchun martaba mo de-
lini taklif qilish uchun martaba nazariyasidan foydalangan7. Shu bilan birga, ular erkak va ayol tadbirkorlar o‘rta-
sidagi gender farqlarini tushuntirish uchun psixologik va sotsiologik nazariyalardan foydalanganlar.

T A D Q I Q O T  M E T O D O L O G I YA S I
Ayollar tadbirkorligi nazariyasiga oid tadqiqot ishlarini amalga oshirishda ilmiy tadqiqot metodologiyasida 

keng qo‘llaniladigan usullardan foydalanildi. Sohaning rivojlanish tendensiyalarini umumiylikdan individuallikka 
va aksincha tartibda deduksion yoki induksion usullardan foydalanish samara bersa, abstrakt-mantiqiy fikrlash 
usuli esa jarayonni tizimli tahlil qilishda ahamiyatlidir. Ilmiy tahlil jarayonida ana shu ilmiy tadqiqot usullaridan, 
xususan, kuzatish, umumlashtirish, guruhlash, taqqoslash, tahlil qilishda esa sintez va tahlil usullarini keng 
foydalaniladi.

2 Малый бизнес в России: социальные типы и сферы деятельности / Л. Б. Бабаева, М. П. Козлов, Л. А. Резниченко, Л. Г. 
Солодухина. ‒ М.: РНФ, 1993. ‒ 79 с.

3 Абриталина, А.С. Женское предпринимательство: социально-экономические мотивации и факторы: диссертация ... кандидата 
социологических наук: 22.00.03. – Саратов, 2006. – 153 с.

4 Малышевская Ю.Ю. Особенности формирования социальной группы «женщины-предприниматели» / Ю. Ю. Малышевская // 
Социально-политические науки. – 2013. – №4. – С. 27.

5 Пиньковецкая, Ю.С. Женское предпринимательство в России и зарубежных странах: Монография / Ю. С. Пиньковецкая; 
Министерство науки и высшего образования РФ, Федеральное государственное бюджетное образовательное учреждение 
высшего образования "Ульяновский государственный университет", Институт экономики и бизнеса, Кафедра экономического 
анализа и государственного управления. – Ульяновск: УлГУ, 2020. – 169 с.

6 Галлямов Р.Р. Женское предпринимательство в современном российском обществе: социологический анализ проблемы 
[Текст] / Р. Р. Галлямов, Г. Х. Гильманова Федеральное гос. бюджетное образовательное учреждение высш. проф. Образования 
"Башкирский гос. аграрный ун-т". – Уфа: Башкирский ГАУ, 2011. – 162 с.

7 Предпринимательство или как завести собственное дело и добиться успеха: Пер. с англ. / Роберт Хизрич, Майкл Питерс; 
Общ. ред. В. С. Загашвили. –М.: Прогресс-универс. 1992. – 157 с.

T A H L I L  V A  N A T I J A L A R
Zamonaviy iqtisodiy munosabatlar tizimida ayollar tadbirkorligi faoliyatining  rivojlanishi  jahon  xo‘jaligida  

global miqyosdagi “sokin inqilob”ning vujudga kelishi bilan bir qatorda kichik va o‘rta biznes so-hasidagi dina-
miklik darajasi yuqoriligi bilan ajralib turadi. Taraqqiy etgan mamlakatlarda postindustrial jamiyatning shaklla-
nishi  jarayonida  xizmat  ko‘rsatish  sohasining keskin  rivojlanish  tendensiyalari  namoyon bo‘ldi. Bunda kichik 
va o‘rta biznesning ulushi ortib  borgan  holda,  mamlakat  iqtisodiyotida inson resurslaridan maksimal darajada 
samarali  foydalanish  zaruriyati  vujudga  keldi. Natijada ayollar tadbirkorligi faoliyatining rivojlanishi  uchun  
shart-sharoitlar  yaratila boshlandi.

Biroq, turli mamlakatlarda tadbirkorlik sohasiga ayollarning tobora kirib borib, xalqaro tilda «business-
woman» tushunchasi keng qo‘llanilishiga qaramay, ayollarga xos tadbirkorlik jarayonlari juda kam iqtisod-
chi-olimlar tomonidan o‘rganilgan. Shunga qaramay, O‘zbekistonda ayni davrda ayniqsa ayollar tadbirkorligini 
rivojlantirishga alohida e’tibor qaratilmoqdaki, bu o‘z navbatida kichik biznes va xususiy tadbirkorlikni rivojlanti-
rishdagi gender xodisa sifatida tan olinmoqda.

Fikrimizcha, shu tarzda «ayollar tadbirkorligi» tushunchasi bizning iqtisodiy hayotimizga kirib kelmoqda. 
Tadbirkorlik va biznes subyektlari qatorida ayollardan iborat jamoa (komanda) shakllanib bormoqda. Bu o‘z 
navbatida, kichik biznes va tadbirkorlik subyektlari tarkibini boyitib, bozor iqtisodiyoti sharoitidagi raqobatni avj 
olishiga olib keladi. Ammo «ayollar tadbirkorligi» tushunchasi o‘ziga xos xususiyatlardan iborat o‘ziga xos rivoj-
lanib borayotganligini alohida e’tirof etish lozim.

Nafaqat ayollar tadbirkorligida, balki umumiy tadbirkorlikda ham «tadbirkorlik salohiyati» muhim sanaladi. 
Shuningdek, «tadbirkorlik salohiyati» tushunchasini talqin qilishda turli xil yondashuvlar mavjud bo‘lib, ikki 
omilga bog‘liq. Birinchidan, salohiyatning o‘ziga xos xususiyati tushunchasidir, ikkinchidan, bu salohiyat qanday 
vazifani bajarishi mumkin.

Shu munosabat bilan biz «ayollar tadbirkorligi»ning bir nechta xarakterli xususiyatlarini sanab o‘tishimiz 
mumkin:

- tadbirkorlik sohasida ayollarning ulushi, aniqrog‘i, ko‘p sonli ishchi kuchiga ehtiyoj bo‘lmagan tarmoqlarda 
ko‘proq;

- ayollarning ishdan tashqari uy vazifalari ham borligi sababli, ular uchun ish vaqtini muvozanatlash juda 
muhimdir;

- ayollar tadbirkorlik sohasiga erkaklarga qaraganda kechroq kirib kelganligi bois, dastlabki bosqichlarda 
o‘z bizneslarini rivojlantirishga hali ulgurmagan 8.

Agar erkaklar va ayollarning kichik va oilaviy biznesdagi ishtiroki nisbatini taqqoslasak, bu yerda ikkala 
oila a’zolari ham, ya’ni, erkaklar ham, ayollar ham o‘z hissalarini qo‘shishgan bo‘lsa, ayollarning ulushi erkak-
larnikiga qaraganda ancha yuqori bo‘ladi. Bu shuni ko‘rsatadiki, ayollar biznesda yaxshiroq ishlaydilar. Ushbu 
fikrlarni ko‘plab tadqiqotchilar tasdiqlashadi.

Qoidaga ko‘ra, tadbirkor insonda doimo yangi g‘oyani olg‘a surish, bozorda birinchi bo‘lish, raqobatda g‘olib 
bo‘lish istagining mavjudligi juda qadrlidir. Bunday xislatlar faqat sohibkor shaxslarda bo‘ladi. Ammo so‘nggi 
paytlarda bunday fazilatlar yetarli emas. Bozor boshqa insoniy fazilatlarni ham talab qiladi, masalan, ayollarga 
xos fazilatlar – sezgirlik, ziyraklik (ayniqsa, eshitish qobiliyati), biyronlik (ayniqsa, so‘zamolligi) va boshqalar. 

Shuningdek, N.Yu.Utkinaning tadqiqotlarida zamonaviy ayollar tadbirkorligiga xos bo‘lgan ijtimoiy va 
madaniy tarzdagi muammolar bilan birga, asosiy gender muammolari ham aniqlangan9. N.Yu.Utkina, ayniqsa, 
ayollarning tadbirkorlik faoliyatiga to‘sqinlik qilayotgan muammolarga to‘xtalib o‘tadi.

So‘nggi yillarda ayollar tadbirkorligidagi yuqoridagi kabi o‘ziga xos fazilatlarning namoyon bo‘lishi bilan 
bog‘liq holda, G‘arbda tadbirkor ayollarning o‘sish sur’ati erkak tadbirkorlarning o‘sish sur’atlaridan ustun 
turmoqda10. Shuningdek, Audit, buxgalteriya hisobi va konsalting firmalarini birlashtirgan «Grant Thornton» 
xalqaro tashkiloti olib borgan «Ayollar biznesda: Siyosatdan tashqari taraqqiyot sari»11  mavzusidagi Xalqaro 
tadqiqot natijalariga ko‘ra, aytish mumkinki, rivojlanayotgan mamlakatlarda tadbirkor ayollar inson resursla-
rining qariyb yarmini tashkil qiladi. 

 

8 Галлямов Р.Р. Женское предпринимательство в современном российском обществе: социологический анализ проблемы 
[Текст] / Р. Р. Галлямов, Г. Х. Гильманова Федеральное гос. бюджетное образовательное учреждение высш. проф. Образо-
вания «Башкирский гос. аграрный ун-т». – Уфа: Башкирский ГАУ, 2011. – 162 с.

9 Уткина, Н. Ю. Объективные и субъективные факторы развития женского предпринимательства в России / Н. Ю. Уткина // 
Женщина в российском обществе. – 2017. – № 1 (82). – С. 17-27.

10 Малышевская Ю.Ю. Особенности формирования социальной группы «женщины-предприниматели» / Ю. Ю. Малышевская // 
Социально-политические науки. – 2013. – №4. – С. 26.

11 Women in business: beyond policy to progress – https://www.grantthornton.global/globalassets/ – member-firms/global/insights/
women-in-business/grant-thornton-women-in-business-2018-report.pdf (мурожаат санаси 29.08.2023 й.)  

1-rasm. Jahon iqtisodiyotidagi ayol rahbar (menejer)larning ulushi12

Jahon bo‘yicha olib borilgan tadqiqotlarga ko‘ra, rahbari ayol bo‘lgan kompaniyalar soni ortib bormoqda. 
Ammo bunday korxonalarning dinamikasi doimiy emas. Masalan, 2017-yilda ayol kishi rahbarlik qilgan kom-
paniyalar 68%ni tashkil etgan bo‘lsa, 2018-yilda bunday kompaniyalar soni 67 foizga va 2019-yilda 66 foizga 
to‘g‘ri kelgan. Ammo 2020-yilda o‘sish yana o‘sishga erishilgan (1-rasm).

Shuning uchun hozirgi iqtisodiy taraqqiyot davrida ayollar tadbirkorligining ahamiyatini inkor etib bo‘lmaydi. 
Ayni davrga kelib ko‘plab mamlakatlarning iqtisodiy o‘sishi va rivojlanishida ayollar tadbirkorligining ta’siri ijobiy 
bo‘lmoqda. Bundan tashqari, tadqiqotchilar kompaniyalarda gender tengligi ko‘rsatkichining oshishiga hissa 
qo‘shadigan omillarni va bunga to‘sqinlik qilayotgan to‘siqlarni ham keltirmoqdalar.

«Grant Thornton» xalqaro tashkiloti olib borgan «Ayollar biznesda: Siyosatdan tashqari taraqqiyot sari»13  
mavzusidagi Xalqaro tadqiqot natijalarida keltirilishicha, 2020-yilda biznes hamjamiyati ayollarning kompani-
yalar kengashi orasida o‘z o‘rniga ega ekanligiga ishonch hosil qilmoqda. Ya’ni, aksariyat korxonalar gender 
muvozanatining ma’lum darajasiga erishdilar. Bu biznes rahbarlarining gender xilma-xil jamoa keltirishi mumkin 
bo‘lgan imtiyozlarga ishonch hosil qilishlari natijasi bo‘lishi mumkin. Shu bilan birga, ommaviy axborot vositalari 
va jahon jamoat tashkilotlari tomonidan muammoga e’tibor ana shunday o‘zgarishlarga olib kelishi mumkin. 

X U L O S A  V A  T A K L I F L A R
Amalga oshirilgan tadqiqotlar natijalariga ko‘ra, ayollar tadbirkorligini tashkil etish va uni boshqarish quyi-

dagi o‘zaro aloqador bo‘lgan bosqichlarni o‘z ichiga oladi:
- Birinchi  galda  ayollar  tadbirkorligi faoliyatini tashkil etishda bozor kon’yunkturasini  o‘rganish  asosida,  

ishlab  chiqarilishi rejalashtirilayotgan mahsulot turi va hajmini  aniqlashda  unga  bo‘lgan  talab  va  taklif o‘rta-
sidagi  nisbatni  qiyosiy  taqqoslash.  

- Tashkil etilayotgan korxonaning  faoliyatiga  oid bo‘lgan to‘siqlar, davlat tomonidan ayol tadbirkorlar uchun 
berilgan imtiyozlarni ham to‘liq o‘rganish  talab  etiladi.  Bu orqali moliyaviy resurslarning taqsimotiga yanada 
aniqlik kiritiladi.

- Tashkil etilgan korxonada uning faoliyati yo‘nalishi, unga raqobatchi bo‘lgan boshqa tadbirkorlar,  jum-
ladan,  ayol  tadbirkorlarning  imkoniyatlarini  to‘liq  inobatga  olgan holda,  firmani  texnik  va  texnologik  holda 
qurollantirish. Bu orqali korxona tomonidan ishlab chiqarilayotgan mahsulotning sifati va narxining bozordagi 
maqbul narx bilan tenglashtirish bilan birga raqobatchilarga nisbatan ustunlik holatlarini aniqlash imkoniyati 
vujudga keladi.

- Firmaning tashqi va ichki muhitini shakllantirish. Ya’ni korxonaning ta’minotchilari va uning personalini 
shakllantirish. Bunda ta’minotchilar bilan o‘zaro hamkorlik shartnomalarini uzoq davrli rivojlanish strategi-
yasidan kelib chiqqan holda amalga oshirilishi zarur. Korxona personalini shakllantirishda ishchilarni yollashga 
qo‘yiladigan talablar, ularga yaratiladigan imkoniyatlarni to‘liq shakllantirish korxonaning samarali faoliyat yuri-
tishiga zamin yaratadi.

- Korxona faoliyatini tashkil etish uchun moliyaviy resurslarni jalb qilish. Bunda korxona faoliyatini boshlash 
uchun talab etiladigan moliyaviy resurslarning yetishmagan qismini qanday qoplash korxonaning uzoq mud-

12 Муаллиф томонидана тузилган. Манба: Women in business: beyond policy to progress — https://www.grantthornton.global/
globalassets/1.-member-firms/global/insights/women-in-business/ grant-thornton-women-in-business-2018-report.pdf (мурожаат 
санаси 29.08.2023 й.).

13 Women in business: beyond policy to progress – https://www.grantthornton.global/globalassets/1.- member-firms/global/insights/
women-in-business/grant-thornton-women-in-business-2018-report.pdf (мурожаат санаси 29.08.2023 й.)  

datli davrda moliyaviy-iqtisodiy imkoniyatlariga salbiy ta’sir ko‘rsatmasligini aniqlash zarur. Ayol tadbirkorlarga 
berilgan imtiyozlardan foydalangan holda, maqsadli kreditlar olish, korxona faoliyatini kengaytirishda qimmatli 
qog‘ozlar bozoriga o‘z aksiyalarini chiqarish shular jumlasidandir.

Xulosa qilib aytganda, ayollar tadbirkorligiga doir nazariy qarashlar borgan sari takomillashib bormoqda. 
Ayollar tadbirkorligining rivojlanishi nafaqat kichik biznes va tadbirkorlik rivojlanishining tarkibi sifatida, balki 
milliy iqtisodiyotning taraqqiyotida ham muhim ahamiyat kasb etadi.  

